DOMENIE XXXI «VIE PAL AN»

Jutoris pe Liturgjie
Domenie, ai 3 di Novembar dal 2019

Tal vanzeli di vué Zacheo, pigul di stature, si rimpine suntun sicomor par podé viodi Gjesu. Al e
un episodi tant origjindl, simpatic, che nus mene, fra [’altri, in cjase di un pecjador.

Al é biel viodi in chest fat prime di dut la libertdt interior: libertdt di Zacheo fiir de logjiche dai
siors di ogni timp, al sara dificil viodi un om de alte societat borghése a stafarisi fra i ramags di un
arbul; libertat di Gjesu che al jentre in cjase di Zacheo intant che ducj a bruntulavin; e libertat dal
Spirtu Sant che al rive cu la so gracie li che noaltris no imagjinin.

Chest episodi al aparten a chei tancj moments li che Gjesu nus incjantone e nus domande di fd i
conts cu la nestre vite, biele o brute, sante o di pecjat.

O vin tante dibisugne di fats come chest par dispedsi di ché sacralitdt clerical che e confont il
vanzeli cun regulis glesiastichis lontanis de vite concrete che o sin segndats.

Shurtdt de so situazion persondl, Zacheo al sta cirint une peraule, un consei, une pas interior
che fra i tancj amis vérs e fals nol cjate.

E lui e Gjesu si incuintrin: un sul sicomor e chel altri che i dis: Zacheo, dismonte svelt...
Dut si concludara cuntun grant gustd li che Zacheo, jevant in pits, i dis¢ al Signdr: Signor, jo ur doi
ai puars mieze de mé robe e, s’0 ai robat, o torni cuatri voltis tant.
Gjesu i rispuindée: Vué la salvece e je jentrade in cheste cjase.

E cu la salvece: altre vite, gnovis relazions bielis, veris, sinceris e umanis, gjonde e pas.

Antifone di jentrade Sal 37,22-23
Signor, no sta bandonami,

Diu gno, lontan no sta restami.

Spessee a judami, Signor, mé salvece.

Colete

Diu onipotent e bon di ciir,

che tu ur fasis ai tiei fedéi il regal di serviti in maniere degne e sante,
danus la gracie di cori cence nissun impediment

viers di ce che tu nus imprometis.

Pal nestri Signor Gjesu Crist to Fi, ch’al € Diu

e cun te al vif e al regne dutune cul Spirtu Sant,

par ducj 1 secui dai secui.

PRIME LETURE Sap 11,22-12,2
Tu tu as ddl di ducj. Tu tu ur vuelis ben a dutis lis robis ch’a so

L’autor, di Alessandrie di Egjit, - o sin cualchi an prime dai timps di Gjesu - nus lasse chest
cjantonut mistic li che la bielece dal cil e de tiere si confondin cul amoér di Diu viers di ogni
creature.

Chest fedél ebreu al e cussi cjapdt des maraveis de creazion e de bontat dal Creador che dut par
lui al devente semplice intimitat, dolce poesie. E il Signor al e culi tant che un di famee, in plene
confidence, par vie che tu sintis che ti vill ben.

Podessino ancje noaltris viodi la creazion e lis personis cul voli e cir dal compositor de
Sapience... Imprese tant dificile fra asfalts, machinis che a corin, telefonins, internet, informazions,
mont artificial e il timp che nol e plui. Pero, nus fasarés dome ben lassdsi cjapd [’anime di
emozions e tenarece.



Dal libri de Sapience

Signor, il mont intir al ¢ denant di te

tant che pulvin su la staderie,

e tant che une gote di rosade ch’e cole su la tiere denant di.
Tu tu as dal di ducj, parce che tu puedis dut,

e tu dismenteis 1 pecjats dai oms par che si mendin.
Tu tu ur vuelis ben a dutis lis robis ch’a son

e no tu as in asse nuie di ce che tu as fat,

parce che se tu odeassis alc,

no tu lu varessis nancje dat dongje.

E cemiit podaressie jessi une robe, se tu no tu vuelsis,
o dura ce che nol ¢ stat clamat di te?

Ma tu tu as dal di dutis lis robis, parcé che a son t0s,
Signor, che tu i tegnis a la vite.

11 to spirt incorutibil al ¢ in dutis lis robis.

Par chest tu cjastiis a planc a planc chei ch’a colin

e tu ju corezis, ricuardantjur lis robis la ch’a pecjin,
par che, liberats de tristerie, a crodin in te Signor.
Peraule di Diu.

SALM RESPONSORIAL dal Salm 144

Ce che un moment indaiir o vin cjatdt a nivel di riflession e di poesie, culi al ven palesat tune
esperience persondl: O vuei laudati, gno re e gno Diu.

E il motif al e profont, grandonon: il Signor al é stat e al reste pazient e di bonclr cun te, cun
me, cun ducj, lui al € vignlt a ciri e a salva ce ch’al jere pierdit. E duncje:

R. La glorie di Diu al ¢ I’om ch’al vif.

Se cjantat: 1l cjant dai salms responsoridi, p. 257.
O vuei laudati, gno re e gno Diu,

o vuei benedi il to non in eterno e par simpri.
O vuei benediti une di dalr ché altre

e lauda il to non. R.

I1 Signor al ¢ pazient e di boncfr,

pegri tal inrabiasi e splendit te misericordie.
Al ¢ bon cun dugcj il Signor,

il so afiet al rive sun dutis lis s6s voris. R.

Che ti laudin, Signor, dutis lis tds creaturis,
che ti benedissin ducj i tiei fedéi.

La glorie dal to ream ch’a contin,

dal to sflandor ch’a fevelin. R.

Che ur fasin cognossi ai fis dai umign la s6 potence,
il sflandor dal so ream e la glorie.

Lui al ten su chei ch’a clopin,

al torne a jeva su chei ch’a son colats. R.

SECONDE LETURE 2Ts1,11-2,2
Ch’al sedi glorificat il non dal Signor nestri Gjesu in vualtris, e vualtris in lui.



A disin che il timp e la storie a insegnin poc o nuie. Di fat, come in zornade di vué, ancje ai
timps di S. Pauli e jere facile propagande sul cont de vignude dal Signor e de fin dal mont:
rivelazions profetichis, discors, o adiriture une letare...

Ma S. Pauli al tae curt: no stait a lassasi impressiona cussi a la svelte, no stait a pierdisi in chés
fufignis e petegs.

Invezit, il Signor al colmi dute la vuestre volontat di ben e dute la vore de vuestre fede... in
oparis semplicis, umilis, te disponibilitdt e bontdt viers dal prossim di ogni di.

De seconde letare di san Pauli apuestul ai Tessalonicés

Fradis, n6 o prein simpri par vualtris, par che il nestri Diu us fasi degns de so6 clamade e cu la s6
potence al colmi dute la vuestre volontat di ben e dute la vore de vuestre fede, par che in vualtris al
sedi glorificat il non dal Signdr nestri Gjesu e vualtris in lui, par glorie dal nestri Diu e Signor Gjesu
Crist.

Cumod us prein, fradis, sul cont de vignude dal Signér nestri Gjesu Crist e de nestre riunion cun lui,
di no lassasi impressiona cussi a la svelte tal vuestri spirt e nancje spaventa parvie di rivelazions
profetichis, di discors o di une letare che us varessin mandade nd, come se la zornade dal Signor e
fos propit par riva.

Peraule di Diu.

CJANT AL VANZELI Is 61,1
R. Aleluia, aleluia.
I1 spirt dal Signor Diu al € parsore di me,

mi a mandat a puartaur la buine gnove ai puars.
R. Aleluia.

VANZELI Lc 19,1-10
Il Fi dal om al ¢ vignit a cirl e a salva ce ch’al jere pierdut.

A Rome si e a pene concludiit il sinodi su la Amazonie. In ché foreste a son tribus che a fasin la
lor biele cjase di len parsore dai arbui e a vivin cu la famee lenti su. Tal mont di vué, a son come
Zacheo sul sicomor - Zacheo al vul di “net, limpit” - e a spietin che al finissi il disordin dai
filibustirs des multinaziondls. A stan cialant se finalmentri come te citat di Gjeric al rive nestri
Signor, une imprese oneste, une persone umane, disint: vué€ o ai di fermami in cjase to.

Ma ancje culi in Friil, daiir dai vecjos balcons di un condomini o te cjase dongje de strade
cence fruts a vivin tribuldts, a stan scrutant se, fra chei che a corin come sfulmendats, cualchidun al
cjamine, vistit di umanitat: chel al e il lor Gjesu, vignit a ciri e a salva ce ch’al jere pierdt.

Dal vanzeli seont Luche

In ché volte, Gjesu, jentrat te citat di Gjeric, le passave fir par fir. E ve che un om di non Zacheo,
ch’al jere sorestant dai publicans e sior, al cirive di viodi cui ch’al jere Gjesu, ma nol rivave; di fat e
jere un disordin di int e lui al jere masse pigul. Alore al coré¢ indenant e, par riva a viodilu, si
rimpina su par un sicomor, parcé che Gjesu al scugnive passa par li. Gjesu, cuant che al riva sul
puest, al al¢a 1 voi e 1 disé: «Zacheo, dismonte svelt, che vué o ai di fermami in cjase to». Al spessea
a dismonta e lu aceta dut content. Viodint une tal, ducj a bruntulavin: «Al ¢ 1at a lozasi in cjase di
un pecjador!».

Ma Zacheo, jevant in pits, 1 dise al Signor: «Signor, jo ur doi ai puars mieze de mé robe e, s’o ai
robat, o torni cuatri voltis tant». Gjesu i rispuinde: «Vué la salvece e je jentrade in cheste cjase,
parce che ancje lui al ¢ fi di Abram. Che di fat il Fi dal om al ¢ vign{it a ciri e a salva ce ch’al jere
pierdity.

Peraule dal Signor.



Su lis ufiertis

Chest sacrifici, Signor, ch’al sedi par te une ufierte monde
e par no la sante liberalitat de t6 misericordie.

Par Crist nestri Signor.

Antifone a la comunion cf. Sal 15,11
Tu mi as fat cognossi il troi de vite,
denant di te gjonde fin parsore il cjaf, Signor.

Daspo de comunion

Che si fasi sinti simpri plui in nd, Signdr, la vore de to fuarce,
par che, sostentats cui sacraments dal cil,

si preparin a ricevi ce ch’a an imprometit.

Par Crist nestri Signor.

Cjants
Libri Hosanna, sot il titul Eucaristie: messe, benedizion eucaristiche, rits e cjants; dal n.7 al n.62
comprendiit.

Per mantenere [’onorabilita uno decide di separarsi dagli altri; la carriera non sopporta
un’ombra sul proprio curriculo. Passate pure vi cediamo il mezzo della strada; noi camminiamo
sui cigli e verremo avanti quando e come potremo. Vi domandiamo una sola carita: benche non
abbiate dubbi sulla nostra colpevolezza, non sgridateci troppo forte come siete soliti. Ci
impedireste di ascoltare ['unica parola fatta per noi e che nessuno ci rivolge all’infuori del
Signore: “Va in pace; non peccare piu’ poiché il Figlio dell’Uomo e venuto per cercare e salvare
cio che era perduto.

lo sono il “perduto” e per farmi ritrovare mi metto sulla strada di Gerico, la citta del mio
perdimento e della mia salvezza.

Zaccheo, di don Primo Mazzolari

Ai 5 di Novembar
Ss. Martars Aquileiés

Intune sole zornade e cuntune sole laude o cjapin dentri ducj i martars di Aquilee, comprendits
chei ch’o sin siglrs dal 16r martueri, come Anastasie, Largji, Anastas, Clement, Ciriache, Muscje,
Tecle, Eufemie e Dorotee, ma che lis sengulis notiziis no son siguris o claris o ben lis rigjavin di
contis une vore plui in ca. Inte stesse fieste o venerin ancje i testemonis pe fede che no cognossin i
I6r nons ma ch’a an rinfuartide la Glesie aquileiese cu la 16r confession e cul 16r sanc.

*  Isalms e cjantadis a vegnin ripuartdts cu la numerazion dal libri: Hosanna, Cjants e preieris dal
popul furlan, Ed. Glesie lis mans par serviti Furlane, 2012.

* [l cjant dai salms resposoriai, Ed. Glesie Furlane, 2012.

* 50 cordi de cristianitat todescje voltdts par furlan, ed. Glesie Furlane, 2016.



*  Par domandd chescj libris scrivét a info@glesiefurlane.org

